
DRAMA U LAKTAŠIMA

Pijan upao u firmu s bombom u ruci:
Prijetio da će je aktivirati
Utvrđeno je da je osumnjičeni imao više od 1,3 promila alkohola u krvi

Intervenirala policija. Avaz

B. C.

prije 2 dana

Policija u Laktašima uhapsila je D.Č. iz ovog grada zbog sumnje da je
počinio krivična djela ugrožavanje sigurnosti i nedozvoljena
proizvodnja i promet oružja ilieksplozivnih materija.

Osumnjičeni je prijavljen nakon što je jučer oko 13 sati došao u
prostorije privatne firme, držeći ručnu bombu u ruci.

– Oštećeno lice je oko 13 sati prijavilo da je lice D.Č. pristupilo u
prostorije firme u Laktašima, držeći ručnu bombu u ruci i zaprijetilo da
će istu upotrijebiti - saopćeno je iz Policijske uprave Banja Luka.

Policijski službenici su od D.Č. oduzeli ručnu bombu.

Tokom alkotestiranja utvrđeno je da je osumnjičeni imao više od 1,3
promila alkohola u krvi.

O navedenom je obaviješten dežurni tužilac Okružnog javnog
tužilaštva Banjaluka, koji se izjasnio da se radi o navedenim krivičnim
djelima.

